
				এই পাতাটির মুদ্রণ সংশোধন করা প্রয়োজন। 
डैडद्र । לשסי
যে, এই অবস্থায় উক্ত ফেন দেখিতে গেলে তাহার মধ্যে কোন কীট দৃষ্ট হইবে মা । ভেকের সহিত যে, ইহার কোন সম্বন্ধ নাই তাহ পাঠিক ঠিকই অনুমান করিয়াছেন। বোধ করি ভেক এবং এই খুখুর ন্যায় পদার্থ উভয়ই ঘৃণার পাত্র বলিয়া উহাদের এইরূপ সম্বন্ধ নির্ণীত হইয়াছে । আমাদের দেশের লোকেরা কি না কোন দুই বস্তুতে কাৰ্য্যকারণ সম্বন্ধ ফস্ কৰিয়া স্থির করিয়া ফেলিতে ভালবাসে । আশ্চর্য্যের বিষয় এই যে ইংরাজিতেও উহাকে সাধারণতঃ toad spit (ভেঙ্কের খুধু বলিয়া থাকে ।
সম্পাদক ।
২ । একজনকে হাই তুলিতে দেখিলে আর একজন যে প্রায়ই হাই তুলিয়া থাকে, ইহা ঠিক নহে। আমাদের কতকগুলি অবস্থা আছে যাহা অন্যের সেইরূপ অবস্থা দেখিলে সহসা অভিব্যক্ত হইয়া পড়ে—যেমন দুঃখের অবস্থায় একজনকে কাদিতে দেখিলে কান্না আসে, কাশির অবস্থায় একজনকে কাশিতে দেখিলে কাশি পায় । হাই তোলাও সেইরূপ । আলস্যের অবস্থায় একজনকে হাই তুলিতে দেখিলে স্বভাবতই হাই উঠে । এই রূপ কেন হয় তাহ বলা বড় কঠিন । ইহা সংক্রামক রোগের মত এবং অনেকট তৎকালীন অবস্থার উপর নির্ভর করে । ইংরাজিতে ইহাকে sympathetic বলে।
ই করিয়া হাই তুলিতে গিয়া অনেকে আর মুখ বন্ধ করিতে পারে না । এই নিমিত্ত সাবধান করিবার জন্য বোধ হয় তিনবার টুস দিবার নিয়ম আছে।
সম্পাদক । গত সংখ্যক সাধনায় প্রকাশিত দ্বিতীয় ও তৃতীয় প্রশ্নের উত্তর :– “চেদীরাঞ্জ” অর্থ “শিশুপাল" নহে । চেদীরাজ ভবাদি অষ্টবসুর অস্ততম নাম । চৌরাজের পুজা হিন্দুশাস্ত্র মতে বিবাহদি সংস্কারের একটা প্রধান অঙ্গ।
“নিছনি" শব্দের অর্থ “অনিচ্ছা” ।
শ্রীজগদানন্দ রায় ।
কৃষ্ণনগর ।
তৃতীয় সংখ্যা সাধনায়'পাঠক'মহাশয় লিখিয়াছেন যে তিনি শুনিয়াছেন রন্ধনকালে আদা কাচকলা সংযোগে গলে না এবং এই তত্ত্বের মীমাংস। কোন রন্ধন নিপুণ। পাঠিকার দ্বারা সম্পন্ন হইবার ইচ্ছা প্রকাশ করিয়াছেন ; আমাদের বিবেচনায় এই ভারটি কোন উদরপরায়ণ পাঠক মহাশয়ের উপরও নিঃশঙ্কচিত্তে নিক্ষেপ করিতে পারা যায়, যেহেতু, রন্ধনের সহিত আহারের সম্বন্ধ অতি নিকট। আমাদের একজন ভোজন-পটু বন্ধু বলেন যে পাঠক মহাশয়ের শ্রুত সংবাদটি সত্য, এজন্য রন্ধন নিপুণ কোন পাঠিকার মতামতের অপেক্ষ নিপুয়োজন। দ্বিতীয় সংখ্যা সাধনার প্রকাশিত প্রথম প্রশ্নের যে উত্তর উল হইতে

